
Այս ժողովածուի նախորղ պրակում ամփոփված մեր հոդվածում 
մասնակիորեն անդրադարձ է եղել նաև Իրաքի նոր Սահմանադրության 
նախագծի փաթեթին, որը այդ երկրի հասարակայնության հավանութ-
յանն արժանացավ 2005 թ. օգոստոսի 28-ին': 

Ինչպես ցույց տվեց իրաքյան իրականությունը, փաստորեն 2005 
թվականը օրինաստեղծ կարևորագույն գործընթացների հանգուցալուծ-
ման տարեթիվ կարեփ է համարել, այդ նույն թվականի հունվարին Իրա-
քի խորհրդարանական ընտրություններն էին, հոկտեմբերի 15-ին կայա-
ցավ նոր Սահմանադրության հանրաքվեն, իսկ դեկտեմբերի 15-ին անց-
կացվեցին երկրի Ազգային ժողովի ընտրությունները: 

Սույն հոդվածի նպատակն է ցույց տալ ՍԱԿ-ի մասնակցությունը 
և կատարած դերը երկրի համար կարևոր և շրջադարձային այնպիսի 
ժամանակահատվածում, որը ընդգրկում է վերը նշված իրադարձություն-
ների շղթան: 

ՍԱԿ-ի Անվտանգության խորհուրդը իր անմիջական աջակցութ-
յամբ դրական դեր է կատարում, նպաստելով օրենքի իշխանությանը և 
ժողովրդավարության ճանապարհին, իրաքցիների համար դժվար ու 
բարդ իրադրության պայմաններում: Եվ պետք է նշել որ այս ուղղութ-
յամբ աոաջին քայլերը բավական հետաքրքրություն են ներկայացնում 
նաև գիտական լուսաբանման տեսանկյունից: 

Անդրադառնալով ՍԱԿ-ի, Իրաքին վերաբերվող փաստաթղթերին, 
այս կազմակերպությունը կարևորում և առանձնացնում է 2005թ. փետր-
վարի 16-ի թիվ 5124 նիստի որոշումը, որտեղ ասվում է, որ Անվտանգութ-
յան խորհուրդը շնորհավորում է Իրաքի ժողովրդին 2005 թ. հունվարի 30-
ի ընտրությունների առիթով: Միաժամանակ արվում է այդ ընտրություն-
ների գնահատականը: Այն է՝ «այս ընտրությունները ներկայացնում են 
Իրաքի համար պատմական պահը, հանդիսանալով դրական քայլ քա-
ղաքական անցումային շրջանում»: «Քվեարկության միջոցով իրաքցի-
ները ցույց տվեցին իրենց վերաբերմունքը օրենքի իշխանությանը, մեր-

ժելու| բռնությունը: Նրանք ձայն ավեցին ժողովրդավւսրությանը և հաս-
տատեցին սեփական իրավունքը' վճռականությամբ իրենց խնդիրներին 
տեր կանգներո գործում: Անվտանգության խորհուրդը շնորհավորում է 
Իրաքի ժողովրդին այս քայփ և ձեռքբերման առիթով՝ հաստատել իր ի-
րավունքը ազատորեն որոշելու իր սեփական քաղաքական ապագան ե 
մաղթում Է շարունակել առաջ ընթանալ իր ընտրած քաղաքական ճա-
նապարհով: 

Անվտանգության խորհուրդը շնորհավորում Է այդ ընտրություննե-
րում նորընտիր կոսղիցիաներին և աոանձին անհատներին»2: 

Նշվում Ւ„ որ ընտրություններն անցկացվեցին դժվարին պայման-
ներում, ե Անվտանգության խորհուրդը ողջունում Է Իրաքի ժողովրդի խի-
զախությունը, որը նա ցուցաբերեց, հաստատելով իր գորակցսւթյունը 
ժողովրդավարությանը, հաշվի չառնելով տեռորիստներին: Անվտան-
գության խորհուրդը արձանագրել Ւ. տասնյակ հազարավոր իրաքցիների 
մասնակցությունը, ովքեր ներկայացել են որպես թեկնածուներ, ընտ-
րություններում կատարել ադմինիստրատիվ աշխատանքներ, անձնա-
պես ապահովել ընտրական ճշտված ցուցակների առկայությունը նաե 
պահպանել ընտրությունների րնթացքը, ապահովելով անվտանգությու-
նը: 

ՍԱԿ-ի Անվտանգության խորհուրդը հատուկ նշանակություն Է 
տափս Իրաքի Անկախ ընտրական հանձնաժողովին՝ նրա ցուցաբերած 
համառության ե ընտրւոթյունների ադմինիստրատիվ աշխատանքը ի-
րականացնեփս կազմակերպչական հմտության համար: Անվտանգութ-
յան խորհուրդը հավանություն Է տափս Գլխավոր քարտուղարին և 
Միացյալ Ազգերին, րնտլտւթյունների նախապատրաստությունը հաջո-
ղությամբ անցկացնելու համար, ներառյալ կոնսուլտացիաները ե լայն 
աջակցությունը իրաքցիներին: ՄԱԿ-ի Գլխավոր քարտուղարի Իրաքի 
գծով հատուկ ներկայացուցիչ Աշրաֆ Գազիի անձնական ակտիվ մաս-
նակցության հետ մեկտեղ նշվում են նաև ՍԱԿ-ի Իրաքի գծով Օժանդա-
կության առաքելությունը (UNAMI)', հատկապես ընտրական խորհրդա-
տու ղեկավար Կսալոս Վալենզուելայի, ՄԱԿ-ի ընտրությունների Օժան-
դակության բաժանմունքի (EAD)** և նրա տնօրեն Կարինա Պերելփի 
աշխատանքը և դրական արդյունքները: 

Անվտանգության խորհուրդը ուշադրություն Է հրավիրում նաև Իր-
աքի Անվտանգության ուժերի և Իրաքում բազմազգ զինված ուժերի գով-
եստի արժանի դերին, ընտրությունների անվտանգությունն ապահովելու 
գործում: 

* UN Assistance Mission for Iraq - UNAMI 
" UN Electoral Assistance Division - EAD 

Այդ ընտրությունները Իրաքի քաղաքական անցումային ՛այս 
փալում կարևոր քայլ հանդիսացան, գտնվելով ՍԱԿ-ի Անվտանգության 
խորհրդի 1546 որոշման շրջանակում: Անվտանգության խորհուրդը Անց-
ումային ժամանակավոր Ազգային ժողովի դերը գնահատում է բարեհ-
աջող և իր գործը կատարած, անհրաժեշտ համարելով Իրաքի նոր ժամ-
անակավոր կառավարության ձևավորումը, որպես հաջորդ քայլ3: Նշենք, 
որ սա ՍԱԿ-ի Անվտանգության խորհրդի տված պաշտոնական գնահ-
ատականն է: 

Փաստորեն այս փաստաթուղթը ծրագրային է, քանի որ հաջորդ-
ականությամբ թվարկվում են այն օրինաստեղծ գործողությունները, որ-
ոնք ի կատար ածվեցին և կայացան 2005 թվականի ընթացքում: 

Նշված փաստաթղթում ասվում է՝ «Իրաքի Սահմանադրությունը 
նախագծվել է Անցումային Ազգային ժողովի գլխավորությամբ, որի 
վերջնաժամկետը կդրվի 2005 թ. հոկտեմբերի ռեֆերենդումով, որին 
կհաջորդեն 2005 թ. դեկտեմբերի համընդհանուր ընտրությունները՝ նոր 
Սահմանադրության պայմաններում: Անվտանգության խորհուրդը իր 
շարունակական աջակցությունն է հավաստիացնում Իրաքի ժողովրդին 
իր քաղաքական անցման, Իրաքի անկախության, սուվերենության, 
միասնության և տարածքային ամբողջականության ամրապնդման ապ-
ահովմամբ»4: 

Ուշադրության արժանի է ՄԱԿ-ի Անվտանգության խորհրդի համ-
ապատասխան կառույցների մասնակցությունը Իրաքի հասարակայն-
ության տարբեր շերտերի հետ աշխատանքներում՝ նպատակ ունենալով 
իրազեկել նրանց, որպեսզի մարդիկ համոզված փնեն, թե ինչ նպատակ է 
հետապնդում երկրի նոր Սահմանադրությունը, և իրենց տված ձայների 
հանրագումարը ինչպիսի դեր կխաղա այդ գործում: 

«Կարևոր և խիստ անհրաժեշտ համարելով Իրաքի հասարակ-
այնության բոլոր խավերի մասնակցությունը քաղաքական գործընթացն-
երում, Անվտանգության խորհուրդը գանում է, որ կարիք կա աջակցելու 
քաղաքական ուժերի անցման շրջանի այն հաջորդ քայլերին, որոնք 
բխում են սահմանադրական գործընթացից, լիովին ապահովելով ընտր-
ողների մասնակցությունը, ընտրությունների թափանցիկությունը, որպես 
անհրաժեշտ պայման: Խորհուրդը ողջունում է այն հայտարարությունն-
երը, որոնք արվում են Իրաքի լիդերների կողմից այս ուղղությամբ և 
հատկապես խրախուսում է Իրաքի ժամանակավոր կառավարությանը և 
Իրաքի ժամանակավոր Ազգային ժողովին, որոնք իրականացնում են 
հնարավորը՝ Իրաքի հասարակայնության բոլոր հատվածները լայնորեն 
ներգրավելու այդ գործընթացին, կոչ անելով քաղաքական երկխոսությ-
ան և ազգային համաձայնության, հույս ունենալով, որ բոլոր իրաքցին-
երը կներկայանան և ձայն կունենան քաղաքական գործընթացներում, 
որոնք ծավալվում են Իրաքի Սահմանադրության նախագծի շուրջ»3: 

«ՍԱԿ-ի Անվտանգության խորհուրդը կարևորում է SRSG-ի* - և 
UNAMI-ի ղեկավար դերը, որը արտացոլված է UNSCR** 1546 որոշման 
մեջ, ի աջակցություն Իրաքի սեփական շահերի, այն դիտելով Իրաքի 
կառավարության կողմից ստանձնած պատասխանատվության դրսևո-
րում, ազգային երկխոսություն ծավալելու նպատակով և ազգային 
սահմանադրության նախագիծը ստեղծելու գործում կոնսենսուս ապա-
հովելու համար: Այս տեսանկյունից, Անվտանգության խորհուրդը 
անհրաժեշտ է համարում, որպեսզի ՄԱԿ-ը ինքն էլ պատրաստ գտնվի 
արագորեն աջակցելու միջազգային հասարակայնության անդամներին՝ 
կոնսուլտացիաներ անցկացնելով նրանց հետ և ՍԱԿ-ի կողմից տեխնի-
կական բնույթի աջակցություն ցուցաբերելով օժանդակի իրականացնե-
լու այս գործը»6: 

Նշենք, որ Իրաքի նոր Սահմանադրության ընդունման գործընթա-
ցները ընթանում էին ընդդիմադիր ուժերի հետևողական հակազդեցո-
ւթյան պայմաններում, երբ տեղ էին գտնում նաև տեռորիստական 
գործողություններ և այլ բռնություններ ու ճնշումներ: «ՍԱԿ-ի Անվտա-
նգության խորհուրդը խստորեն դատապարտելով տեռորիստական 
գործողություններն Իրաքում, համարելով, որ դրանք չեն նպաստում 
երկրի քաղաքական և տնտեսական անցման շրջանի շահերին, կոչ է 
անում բոլոր նրանց, ովքեր դիմում են բռնի ուժ գործադրելուն քաղաքա-
կան գործընթացը ձախողելու նպատակով, վայր դնել իրենց զենքերը և 
մասնակցել քաղաքական պրոցեսներին: Այն նաև հավանություն է 
տափս Իրաքի իշխանությունների դիրքորոշմանը, որոնք պատասխա-
նատվություն են կրում բոլոր նրանց համար, ովքեր մերժում են բոնի ուժը 
և ձգտում են ստեղծել քաղաքական մթնոլորտ՝ ինչը կնպաստի ազգային 
համաձայնությանը և քաղաքական մրցակցությանը խաղաղ միջոցներո-
վ հասնելուն»7: 

Կարևոր է ընդգծել նաև ՍԱԿ-ի Անվտանգության խորհրդի համա-
գործակցությունը Իրաքին մոտ կանգնած երկրների և ռեգիոնալ կազմա-
կերպությունների հետ, ովքեր շահագրգիռ էին նպաստել այդ երկրռւմ 
կարգ ու կանոն հաստատելու միտումներին՝ օրինաստեղծ ճանապա-
րհով: 

«Անվտանգության խորհուրդը ընդգծում է քաղաքական գործը-
նթացներում Իրաքին մոտ կանգնած երկրների և ռեգիոնալ կազմակե-
րպությունների աջակցությունը շարունակելու կարևորությունը՝ համա-
գործակցելով Իրաքի իշխանությունների հետ, վերահսկելու Իրաքի 
սահմաններով տրանզիտը և այլ բնույթի օգնություն ցուցաբերելու 
անհրաժեշտությունը Իրաքի ժողովրդին հանուն անվտանգության 

* Special Representative Secretary - General's - SRSG. 
" United Nations Security Council Resolutions - UNSCR. 

ապահովման ե երկրի բարգավաճման նրանց գործադրած ջանքերի 
իրականացման»1*: 

«ՍԱԿ-ի Անվտանգության խորհրդի UNSCR-1546-ի համաձայն, 
խորհուրդը իր աջակցությունն է հայտնում ֆեդերալ, դեմոկրատական, 
պլյուրալիստւսկան և ամբողջական Իրաքին, ուր հարգվում են մարդու 
իրավունքները: Այն ողջունում է միջազգային հանրությանը, Իրաքի 
ժողովրդին աջակցելու համար, որի նպատակն է խթանել ե ավելացնել 
տարբեր երկրների ե միջազգային կազմակերպությունների Իրաքին 
ցույց տրվող օգնությունը, առաջիկայում իրագործելու քաղաքական 
անցման գործընթացները ե ջանքեր գործադրել ազգային համաձայնո-
ւթյան, տնտեսական վերակառուցման ե կայունության օգտին, ինչպես 
նշված է UNSCR-ի 1546-ում»9, - նշված է 2005թ. փետրվարի 16-ի 5124 
նիստի ընւրսնած փաստաթղթում: 

Փաստորեն երկուսուկես տարի էր անցել անգլո-ամերիկյան 
կոալիցիոն զորքերի Իրաք ներժուժումից: Եվ Իրաքի նոր Սահմանադրո-
ւթյունը պետք է ճանապարհ հարթեր այդ զորքերի իրենց երկրռւմ 
գտնվելու պայմաններում: Խուճապային տրամաղրաթյուններ|1 սովորա-
կան էին դարձել բնակչության շրջանում: Դրա սահմռկեցուցիչ օրինա-
կներից է 2005թ. օգոստոսի 31-ի տեռորիստական խուճապը, որի 
հետևանքով ամբոխի գոհը դարձան ավեփ քան 600 ուխտավորներ: Շիա 
ուխտագնացների խաղաղ երթի ընթացքում խուճապի հետևանքով 
զոհվեց մոտավոր թվով 648 մայպ և հարյուրավոր մարդիկ վիրավորվեցի-
ն: Այս անգամ ողբերգության պատճառները զինված գրոհայինների 
գործողությունները չէին և ոչ էլ տեռորիստական գործողություն էր իրա-
կանացված: Բազմահազարանոց ամբոխի ներսում ինչ-որ մեկը աղաղա-
կել էր, որ ինքը տեսել է մահապարտ-տեռորիստների: 

Իրաքի մայրաքաղաք Բաղդադում էին հավաքվել համարյա մեկ 
միլիոն ուխտավորներ, հարգելու համար շիաների յոթերորդ իմամ Մուսա 
ալ-Կագիմի հիշատակը: Օգոստոսի 31-ին նրանց մեծամասնությունը 
երթով շարժվեց ալ-Կագիմի շրջանում գտնվող «Ոսկե մզկիթ»: Հենց այն 
ժամանակ, երբ նրանք անցնում էին Տիգրիս գետի վրայի կամրջով, 
ամբոխում, ըստ ոստիկանության տվյալների, յուր տարածվեց, որ 
այնտեղ՝ ուխտավայրում, գտնվում են շահիդ-ինքնասպաններ: Տագնա-
պից խելակորույս հավատացյալները ջանում էին հեռանալ կամրջից 
ցանկացած հնարավոր միջոցներով: Առաջացած հրմշտոցի պայմաննե-
րում հարյուրավոր շիաներ զոհվեցին, մնացածներն էլ խեղդվեցին 
Տիգրիս գետի ջրերում, քանի որ կամրջի պատնեշները չդիմանալով 
ամբոխի ճնշմանը փլվեցին: Այս տեղեկությունը հայտնել է «Ալ-Ջազի-
րա» հեոոատաալիքը: 

Այս ողբերգությունից երկու ժամ առաջ, հենց կամրջի վրա անհա-
յտ անձիք կրակ էին բացել արկերից շիա մահմեդականների ուղղությա-

մբ, որոնք հասցրել էին հավաքվել «Ոսկե մզկիթի» շուրջ: Դրա 
հետեւսնքով յոթ մարդ զոհվհց 

Իսկ ամերիկյան զորքի թվակազմը գնալով ավելացվում էր: 
Հոկտեմբերի 15-ին նախատեսված Իրաքի Սահմանադրության 

հանրաքվեի կապակցությամբ Պենտագոնը հավելյալ 14 հազար զինծա-
ռայող է ուղարկել Իրաք, դրանով ամերիկացի զինծառայողների 
թվակազմը դարձնելով 152 հազար: «Ազգ»-ը գրում է, որ Վաշինգստնում 
այդ մասին լյւագրողներին հայտարարել է անձամբ գեներալ Քարտեր 
Հեմը: 

Այդ հավելումը զինուժով անսպասելի չէր և նախատեսված էր, 
քանի որ 2005թ. օգոստոսին ԱՍՆ պաշտպանության նախարար Դոնալդ 
Ռամսֆելդը հրապարակավ արտահայտել էր իր այդ մտադրության 
մասին: Դրանով նախարարր զորավիգ էր ԱՍՆ-ի նախագահին, նրա 
հետեյսդ հայտարարությունների ոգուն՝ «Քանի դեո ես ԱՄՆ-ի նախա-
գահն եմ, մենք կմնանք Աֆղանստանում ե Իրաքում, կպայքարենք ահա-
բեկչության դեմ ե կհաղթենք»: Այսպես է արտահայտվել Ջորջ Բուշը 
Այդահոյի նահանգում Ազգային գվարդիայի զինծառայողների և նրանց 
ընտանիքների առջև իր ելույթում՛ : 

Իրաքն «րստ երևույթին վերածվում է ճահճի», այս կարծիքն է 
հայտնել ԱՍՆ-ի նախկին նախագահ Բիլ Քլինթոնը կանանց համար 
նախատեսված հանդեսներից մեկի իր հետ հարցազրույցի ընթացքում: 
Միաժամանակ նա նշել է, որ Իրաքի և Վիետնամի պատերազմների 
գւխավոր տարբերությունն այն է, որ ընտրություններին մասնակցեց 
իրաքցիների կեսից ավելին, մինչդեռ «վիետնամցիները երբեք չօրինա-
կանացրին իրենց կառավարությունը»'2: 

Վերը նշված գնահատականը բավական խոսուն և խորքային է, 
քանի որ սեղմ ու լակոնիկ համեմատությամբ, տարողունակ ասելիք է 
պարունակում: Հասկանալի է, որ խոսքը 2005թ. հունվարին կայացած 
խորհրդարանական ընտրությունների մասին է: 

Ինչ վերաբերվում է Իրաքի նոր Սահմանադրության տեքստին, 
ապա այս փաստաթուղթը կազմված է Իրաքի երկու հիմնական համա-
յնքների՝ շիաների և քրդերի ներկայացուցիչների կողմից, որոնք 2005 թ. 
հունվարին կայացած ընտրությունների ժամանակ հաղթանակ են 
տարել: Իսկ սուննիների համայնքի ներկայացուցիչները, որոնք Սադդա-
մ Հռւսեյնի ղեկավարության օրոք առաջնակարգ դիրքեր էին զբաղեցնո-
ւմ, հրաժարվեցին այդ փաստաթղթի տեքստն ընդունելուց, ընդդիմանա-
լով, Իրաքի ֆեդերատիվ կառուցվածքի մտավախությունից դրդված: 

Քրդական համայնքի առաջարկած պետության անվանումը՝ այն 
է Իրաքի Ֆեդերատիվ հանրապետություն, չընդունվեց ե մերժվեց: 
Սակայն քրդական համայնքին հաջողվեց սուննիների առաջարկը 
շրջափակել, այն էր, Իրաքն անվանել «արաբական աշխարհի մի մասը-

»: Երրորդ հոդվածում ասվում է, որ Իրաքը «իսլամական աշխարհի մի 
մասն է, նրա արաբական մասի քաղաքացիները հանդիսանում են արա-
բական աշխարհի մասը»: Միայն Քուրդիստանն է համարվում որպես 
ֆեդերալ նահանգ (հոդ. 115), բայց Աահմանադրությունը հնարավորո-
ւթյան տեղ է թողնում կազմավորելու նաև նոր ֆեդերալ ոեգիոննհբ իրենց 
ինքնուրույն սեփական օրենքներով ե անվտանգության սեփական 
համակարգով: Քուրդիստանում 137 հոդվածի համաձայն, ուժի մեջ են 
մտնում այն օրենքներն ու որոշումները, որոնք հրապարակվել են սկսած 
1992 թվականից, երբ այդ տարածքը ազատագրվեց Աադդամ Հուսեյնի 
իշխանությունից13: 

Մակայն, չմոռանանք Իրաքի նավթի գործոնը, որը կովան է 
հանդիսանում ոչ միայն արտաքին հարաբերությունների որոշ շրջանա-
կների համար, այլ նաև հենց բուն երկրի ներսում ընթացող խմորումների 
առանցքն է կազմում: 

Իրաքի սուննիները գտնում են, որ երկրի այդպիսի կաոուցվածքը 
հղի է պետության փլուզման սպաոնափքով և ոտնահարում է արաբա-
կան սուննի համայնքի իրավունքները, նրան դնելով անհավասար 
պայմանների և անբարենպաստ վիճակի մեջ: Փաստորեն, սուննիները 
մտավախություն ունեն ապագայում Իրաքի հարավում շիաների ոեգի-
ոնի հնարավոր ձևավորման համար, ուր գտնվում է իրաքյան նավթի 
80%-ը: 

Այսուհանդերձ, կարևոր նախապայման է Իրաքի բոլոր համա-
յնքների համար ամրագրված նոր Սահմանադրության մեջ՝ 109 հոդվա-
ծը հաստատում է, որ նավթը հանդիսանում է բոլոր իրաքցիների սեփա-
կանությունը բոլոր նահանգներում, և նրանից ստացված շահույթը 
բաշխվում է դեմոգրաֆիկ սկզբունքին համապատասխան: 

«Թեև հիմնականում Մահմանադրության դրույթները իրապես 
հակված են շիաների և քրդերի կողմը, այն տպավորությունն է ստեղծվո-
ւմ, որ սուննիները չափազանցնում են Իրաքի կազմալուծման վտանգը: 
Այս երկրի արաբական հատվածը չի կարող կտրուկ բաժանվել՝ 
«սուննիները կենտրոնում», «շիաները հարավում», հենց թեև այն 
պատճառով, որ օրինակ Բաղգադում, որը գտնվում է երկրի կենտրոնում, 
ապրում են մեկուկեսից երկու միլիոն շիաներ: Հոծ համայնքով ապրում 
են միայն քրդերը, հյուսիսում: Թվում է, որ սուննի ղեկավարները 
մտածված կերպով ավելի սրում են դաշնության խնդիրը, այն նպատա-
կով, որպեսզի իրենց կողմնակիցներին դրդեն ձախողելու Մահմանադրո-
ւթյան ընդունումը»1 : 

Պատմության ընթացքը և քաղաքական դաշտի ալեբախությո-
ւններն Իրաքում ժամանակ սա ժամանակ սուր բևեռացման ցայտուն 
պատկերներ հն ուրվագծում: Այսպես՝ Իրաքի շիա ազգաբնակչությունը, 
որը երկրի բնակչության ընդհանուր թվի մոտ 60%-ն է կազմում «հարյո-

ւրամյակներ շարունակ համարվել են «երկրորդ կարգի» մարդիկ, հասա-
րակությունից տարանջատված: Միայն Սադդամ Հուսեյնի սուննիական 
դիկտատուրայի տապալումից հետո նրանք զգացին, որ իրենց ժամը 
եկել է: 

Շիաները օրինական ճանապարհով ձեոք բերեցին ձայների 
ճնշող մեծամասնություն Իրաքի արաբական հատվածում և ազդեցիկ 
ԴԻՐՔԵՐ գրավեցին երկրի Ազգային ժողովում ու կառավարության կազմո-
ւմ՛5: 

Իրաքի նոր Սահմանադրության ընդունումով, այնուամենայնիվ 
դրական քայլ է արձանագրվում նաև տնտեսության ոլորտում, իրաքյան 
նավթի խնդրով համաշխարհային շուկաների հետ հարաբերությունների 
հստակեցման առումով նույնպես: 

Եգիպտոսի «Ալ-Ահրամ» Քաղաքական և ռազմավարական 
հետազոտությունների կենտրոնի առաջատար գիտաշխատող Մազդի 
Սոբխիի տվյալներով՝ Բաղդադի փլուզման օրը, ԱՄՆ-ի փոխպրեգիդե-
նտ Դիք Չեյնին հայտարարեց, որ 2003 թ. վերջին Իրաքը կարտադրի 3 
մլն բարել նավթ օրեկան: Համաձայն որոշ մասնագետների հաշվարկնե-
րի և կանխատեսումների, արդեն 2006 թ. սկզբին երկիրը պետք է, որ օրե-
կան 5 մլն բարել նավթ արտադրեր: Սակայն իրականում իրաքյան 
նավթի հանույթը չարդարացրեց Վաշինգտոնի փայփայած հույսերը: 
Իրաքն այսօր՝ 2006 թվականին, ավեփ քիչ նավթ է արտադրում, քան 
մինչև օկուպացիան: Նավթի հանույթը Իրաքում ընդամենը կազմում է 2 
մլն բարել օրեկան, իսկ արտահանությունը չի գերազանցում անգամ 1,5 
մլն-ը: Միայն 2004 թ. կեսերին գրանցվեց նավթի հանույթի համեմատա-
բար բարձր մակարդակ՝ մոտավորապես 2,5 մլն բարել օրեկան: 

Այստեղ անհրաժեշտ է ուշադրություն դարձնել վերը նշված 
դիտարկումների հեղինակի հետևյալ գնահատականի վրա՝ «Իրավիճա-
կը բարդացնում են Իրաքի Սահմանադրության նախագծում որոշ 
հոդվածներ, որոնք կարգավորում են բնական ռեսուրսների օգտագործո-
ւմը ռեգիոնալ սկզբունքով»1 : 

Այս միակողմանի նկարագրի ֆոնի համեմատությամբ, շատ ավե-
փ իրատեսական է Վաշինգտոնի Արտաքին քաղաքականության գծով 
խորհրդի Մերձավորարևելյան ֆորումի ղեկավար Ջուդիֆ Կիպպերի 
գնահատականը իրաքյան նավթի շուրջ որոշ դիտարկումներին միջա-
զգային ասպեկտով և հեռանկարային անցումներով: 

Նա այն միտքն է հայտնում, որ իրաքյան նավթի արտադրության 
նշանակությունը գնալով շարունակում է աճել, նկատի ունենալով նավթի 
գների բարձրացումը միջազգային շուկաներում, նշելով նաև Չինաստա-
նի և Հնդկաստանի նման երկրների կողմից նավթի մեծ պահանջարկը ե 
այն սթրեսային վիճակը, ինչը հատուկ է նավթային շուկային գլոբալ 
առումով: 

Աչքաթող չի արվել նաև ԱՄՆ-ը ցնցած «Կաարին» փոթււրկ!ւ 
հետևանքով վնասի չափը: «Նավթարդյունաբերության վերականգնման 
և արտադրության ավելացման համար, ինչը իր հերթին տափս է լրացո-
ւցիչ եկամուտներ երկրի վերակառուցման համար, Իրաքին անհրաժեշտ 
է քաղաքական կայունություն և տնտեսական զարգացում: Պետությունը 
կարիք ունի ինվեստիցիաների, իսկ նրանք չեն հայտնվի, քանի դեռ 
խոշոր միջազգային նավթային ինվեստիցիաները և կոմպանիաները 
համոզված չեն փնի, որ իրենց ներդրումները և անձնակազմը անվտա-
մգության պայմաններում են: Մոտակա ժամանակներս գլոբալ նավթա-
յին շուկան ստիպված է բավարարվել իրաքյան սև ոսկու սահմանափակ 
առաքումներով: Աակայն երկարաժամկետ հեռանկարում (կարոդ է 
արդեն 5-10 տարի անց) այդ երկրռւմ նավթարդյունաբերության 
կանխատեսումը բարեհաջող է»17: 

Հետաքրքրություն է ներկայացնում «Վաշինգտոնը սպասում է 
Իրաքի աջակցությանը» հոդվածը, որի հեղինակն է Ռոբերտ Ա. Դոյչը՝ 
ԱՄՆ-ի պետքարտուղար Կոնդոփզա Ռայսի համար Իրաքի գծով կոնսո-
ւլտացիաներ վարող դիվանագետը: Նա է մշակել և իրականացրել Իրա-
քի, Իրանի, Լիբիայի և այլ երկրների դեմ ամերիկյան սանկցիաների 
ռեժիմները: 

"Независимая газета" թերթին տված էկսկլյուզիվ հարցազրո-
ւյցում նա պատմում է Իրաքում քաղաքական իրադրության մասին, որից 
անբաժան չէ նաև իրաքյան նավթի շուրջ հետաքրքրությունը: 

Այն հարցին, թե ինչ վիճակում է գտնվում Իրաքի նավթարդյունա-
բերությունը այժմ, նա պատասխանում է՝ «Երկրի բյուջեն համեմատա-
բար մեծ չէ և նավթային սեկտորի մեջ այնքան էլ շատ ներդրումներ չեն 
թափանցել, այնպես, ինչպես պլանավորել էր կառավարությունը... Իրա-
քցիները դեռ պետք է այդ բնագավառին վերաբերվող հստակ որոշումնե-
բ ընդւոնեն և դա շատ կարևոր է, քանի որ նավթը ապահովում է երկրի 
եկամուտների մոտավորապես 80%-ը: 

Ներկա պահին ոչ մի երկիր չի կարող Իրաքի նավթային սեկտո-
րում ներդրումներ կատարել: Գործող օրենքը արգելում է արտասահմա-
նյան ներդրումների մուտքը բազային նավթային ռեսուրսների ոլորտ: 
Իրաքցիները դեռևս պետք է մտածեն առաջիկայում, արդյո՞ք իրենց 
կառավարությունը ի վիճակի է զարգացնել նավթային սեկտորը իր ուժե-
րով, թե արժե հետևել նավթի հանույթով զբաղվող շատ երկրների օրինա-
կին և թույլատրել արտասահմանյան կապիտալի մասնակցությունը որո-
շակի բնագավառներում»18: 

Մինչ մասնագետները իրաքյան նավթի շուրջ իրենց վտրձագի-
տական հմտություններն էին գործի դնում շահավետ լուծումներ առաջա-
րկելով իրենց երկրների քաղաքական ու տնտեսական ծրագրերի տեսա-
նկյունից, Իրաքում 2005 թ. հոկտեմբերի 15-ը նշանավորվեց երկրի նոր 

Սահմանադրության հաղթարշավով, ինչը ոմանց համար նաև անսպա-
սհ]ի էր, անցանկափ: Արդեն հոկտեմբերի 19-ին, քվեարկությունից չորս 
օր անց, որոշված էր պաշտոնական արդյունքը մի աո ժամանակ հետա-
ձգերսց հետո հայտարարել: Մանավանդ որ նախնական տվյալներով, 
երկըի հիմնական օրենքը արժանացել էր ազգաբնակչության մեծամա-
սնության հավանությանը, բայց հենց այդ փաստը ինչպես նաև ընտրո-
ղների աննախադեպ ներկայանսղը ընտրություններին, շատերի մոտ 
այն կարծիքն էր ստեղծում, որ ձայները հաշվելու ընթացքում հնարավոր 
է տեղ գտած լինեն բազմաթիվ օրինախախտումներ՛ : 

Հայտնի իրողություն է, որ Իրաքի նոր Սահմանադրության 
նախագծի օգտին հանրաքվեից աոաջ հանդես էին գափս գլխավորա-
պես շիա քաղաքական գործիչները, որոնք մեծամասնություն են կազմո-
ւմ երկրի ժամանակավոր կառավարության կազմում գտնվելով: Սուննի-
ների ներկայացուցիչները դեմ էին և մինչև օրս էլ դեմ են Սահմանադրո-
ւթյան նախագծին: 

Ֆրանսպրեսը նշում է, որ արդեն հինգշաբթի օրվանից՝ հոկտեմբե-
րի 13-ին, իշխանություննեււն անվտանգության արտակարգ միջոցներ են 
ձեռնարկում՝ հանրաքվեի ձախողում թույլ չտալու նպատակով: Մանա-
վանդ որ նախադեպը կար՝ 2005 թ. հունվարի 31-ին օրենսդրական 
ընտրությունների տապալմանը միտված ահաբեկչությունից զոհվեց 30 
մարդ, թեև այդ ընտրությունները Իրաքում կայացան : Գալով Սահմա-
նադրության հանրաքվեին, պետք է նշել, որ երկրռւմ կային բացահայտ 
ընդդիմադիր ուժեր, որոնք ջանում էին ստանց այն էլ շիկացած մթնոլո-
րտը ապակայունացնել: 

Հոկտեմբերի 13-ին Բաղդադի հարավային արվարձաններում 
ոստիկանությունը ձերբակալեց «Ալ-ղաիդայի» 65 անդամների: 
Հայտնաբերվեցին 17 ականված ավտոմեքենաներ, որոնք պայթեցվելու 
էին հենց հանրաքվեի օրը: Համաձայն այդ աղբյուրի՝ Իրաքի իշխանո-
ւթյուններր և ամերիկյան զորքերը որոշել էին հանրաքվեի օրն արգելել 
ավտոմեքենաների երթևեկությունը: 

Իրաքի սահմանները, Բաղդադի օդանավակայանը արդեն փակ 
էին, միջնահանգային տեղաշարժերն արգելված: Քաղաքներում զենք 
կրելը օրենքով պատժվում էր: Ֆրանսպրեսի տվյալներով, հոկտեմբերի 
13-16-ը հայտարարված էին տոնական օրեր: Սահմանադրության 
մուտքը երկրի օրենսդրական դաշտ վեր էր ածվել համընդհանուր տոնա-
հանդեսի, որի պատճառով դպրոցները, վարչական շենքերը և մեծ 
խանութները փակված էին, լինելով ոչ աշխատանքային օրերի շրջանա-
կում2': 

Չնայած սուննիների ուժեղ ընդդիմությանը, 2005 թ. հոկտեմբերի 
հանրաքվեն Իրաքում ավարտվեց գոհացուցիչ արդյունքով: Այդ մասին 
առաջին անգամ իրազեկվեց Բաղդադում Իրաքի անկախ ընտրական 

հանձնաժողովի անղամ Ֆարիդ Այյարի կազմակերպած մամլո ասուլի-
սում, նրա հայտնած տվյալներով «հանրաքվեի ժամանակ Իրաքի 
Սահմանադրության նախագիծն ընդունվել է քվեների 78 տոկոսով»: 
Նրա տվյալների համաձայն՝ առավելապես սուննիաբնակ Սալլահեդդի-
նի ե Անբարի նահագներտմ փաստաթուղթը մերժել է ընտրողների 2/3-ը: 
Բայց Նինվեի նահանգում, որի կենտրոնը նավթաոատ Մոսուլ քաղաքն 
է, Սահմանադրության նախագիծը ստացել է քվեների 55,1%-ը: 

Իրաքյան 18 նահանգների արդյունքները վկայում են, որ Սահմա-
նադրության վերջնական նախագիծը ընդունված է 2: 

Ուշագրավ է, ե Ֆրանսպրես գործակալությունը նույնպես նշում է, 
որ սուննիների համայնքի սահմանադրությանը ընդդիմանալու հիմքում 
սահմանադրության «մասնատիչ» բնույթն է, քանզի դրանով նախատե-
սվում է Իրաքում դաշնային պետության ստեղծում: Միաժամանակ, 
հնարավոր է համարվում արդեն տարեվերջին՝ դեկտեմբերի 15-ին 
կայանալիք համընդհանուր ընտրությունների ժամանակ Սւսհմանադրո-
ւթյան տեքստում փոփոխություններ կատարելու տարբերակը23: 

Ֆարիդ Այյարի խոսքերով, ընտրությունների այսլյունքները 
«ստույգ են ե անաչաո», քանի որ քվեների հաշվարկը կատարվել է 
«միջազգային չափանիշներին համապատասխան»: 

Սպիտակ տունը հոկտեմբերի 15-ը որակել է Իրաքի համար 
«պատմական օր»: Հակաիրաքյան ռազմական կոափցիայի գյխավոր 
երկրները՝ ԱՍՆ-ը ե Մեծ Բրիտանիան ողջունել են Սահմանադրության 
ընդունումը: 

ՄԱԿ-ի գլխավոր քարտուղար Քոֆի Անանը նույնպես խոսել է 
«պատմական իրադարձության» մասին: Իրաքում ՄԱԿ-ի ներկայացո-
ւցիչը հայտարարել է, որ քվեարկության արդյունքները «ցուցադրեցին 
իրաքցիների քաղաքական բևեռացման աստիճանը»24: 

Այս իրադարձությունը դեռ երկար ժամանակ կմնա բազմակա-
րծիք քննարկումների և դիտարկումների կիզակետում: 

Ռոբերտ Դոյչի կարծիքով' Իրաքյան Մահմանադրության ռեֆե-
րենդումը հերթական քայլ հանդիսացավ Իրաքի քաղաքական գործը-
նթացում, դեմոկրատական և կայուն, ներկայանայի կառավարություն 
ստեղծելու համար այդ երկրռւմ: 

Հունվարյան ընտրությունների հետ համեմատած, այս հանրա-
քվեին մասնակցելու նպատակով գրանցվել էր մեկ միլիոնով ավեփ շատ 
ընտրող: Հնարավոր է, որ ամենամեծ ձեռքբերումը անվտանգության 
միջոցների կազմակերպումն էր՝ իրաքյան իրավապւսհ մարմինները 
ստանձնեցին այդ խնդիրը, և տեղամասերում հաշվված թվով ինցիդե-
նտներ տեղ գտան, այն դեպքում, երբ հունվարյան ընտրություններում, 
երբ Ազգային ժողովի կազմն էր ընտրվում, պատահարների թիվը մի 
քանի հարյուր էր կազմում: 

Ցանկացած Սահմանադրություն կարող է փոփոխությունների 
ենթարկվել, համաձայն որոշակի պրոցեդուրաների: Եվ դա վատ չէ: 
Իրաքցիները պետք է զարգացնեն ինստիտուտներ, որոնք կհամապա-
տասխանեն իշխանության տարանջատման սկզբունքին, ինչպես նաև 
հակասականության և հակակշիռների զսպման սկզբունքին: 

«Հուսով եմ, որ մենք ունենք հեռանալու ռազմավարություն: Չէ որ 
մենք չենք պատրաստվում հավերժ մնալ Իրաքում: Իհարկե, ես չեմ 
կարոդ ձեզ ներկայացնել մեր գրաֆիկը: Կարծում եմ, որ ով էլ հիմա 
կոնկրետ ամսաթվեբ նշի, կսխալվի»: «Սակայն, իրաքյան իշխանությո-
ւնները նույնպես ընդունում են այն դժվարությունները, որոնց մենք 
բախվում ենք: Նախագահ Ջալյալ Թողարանին, վարչապետ Իրրահիմ 
ալ Ջաֆարին, արտգործնախարար Խոշիյար Զիբաբին աշնանը ՄԱԿ-ի 
Գւխավոր Ասամբլեայի սեսիայում հայտարարեցին Նյու Տորքում, որ 
իրենց երկիրը հաջորդ տարի միջազգային աջակցության կարիք կզգա: 
ԱՍՆ-ը մտադիր է այդ աջակցությունը ցուցաբերել»25: 

Այդ նույն ժամանակ անգփացի լրագրող Գուին Դայերը գրում էր 
Իրաքում սահմանադրության հանրաքվեի և 2000-րդ ամերիկացու 
սպանության մասին: 

«Իրաքում թեև արդյունաբերություն չկա, որ ծաղկի, փոխարենը 
ծաղկում է պատմության ոպհնիշների «արդյունաբերությունը»: Անցյալ 
շաբաթ նախկիններին ավելացան ևս երկուսը՝ բոլորովին նոր սահմա-
նադրությունն ու Իրաքում սպանված 2000-րդ ամերիկացի զինվորը»26: 

Հետաքրքիր է այն մանրազնին վերաբերմունքը որով ուղեկցվում է 
Իրաքյան Սահմանադրությանը նվիրված հոդվածի յուրաքանչյուր 
նախադասությունը: 

«Քվեների հաշվումն ու վերահաշվարկումը բավական երկար 
ժամանակ խլեցին, մինչև ի վերջո գտան ճիշտ պատասխանը և հանրա-
քվեից 10 օր հետո՝ հոկտեմբերի 15-ին, Իրաքի ղեկավարները պաշտո-
նապես հայտարարեցին «ուրախ լուրը»27: 

Երկրի 18 նահանգներից ընդամենը երկուսը՝ Անբարն ու Սալահե-
դդինն էին դեմ քվեարկել Սահմանադրությանը: 

Այս առիթով, ւսնգւիացի լբագրողր գրում է որոշակի հեգնանքով և 
տարակուսանքով՝ «Եթե մի երրորդ նահանգ էլ նույն ձևով վարվեր, 
հանրաքվեն վստահաբար կձախողվեր, բայց ինչ-որ հրաշքով այդ երրո-
րդ նահանգը, որ անպայման դեմ կքվեարկեր, չկատարեց այդ քայլը: 

Այդ երրորդ նահանգը Նինվեն է, որտեղ սուննիներն են մեծամա-
սնություն կազմում և, ինչպես հայտնի է, նրանք դեմ են դաշնային ամե-
րիկամետ Սահմանադրությանը: Անբարում բնակչության 97%-ն է «ոչ» 
ասել, իսկ Նինվեում, որտեղ սուննիրեը 68% են կազմում, ընդամենը, ըստ 
քվեները հաշվարկողների, 55% էր «ոչ» ասել: Տարօրինակ եբևույթ: 

Տարօրինակ, որովհետև Նինվեի բնակչության մյուս մասը (24%) 
եզդիներ, թուրքմեններ, շաբսւքներ և քրիստոնյա ասորիներ են, պտնք 
սուննիների պես կտրականապես դեմ են Սահմանադրությանը: Միայն 
8%-ը կազմող քրդերն են կողմ դրան»28: 

Շարունակելով իր դիտարկումները Իրաքի նոր Սահմանադրո-
ւթյան օգտին քվեարկության արդյունքների շուրջ, Գոփն Դայհրը գսղիս 
է հետևյալ եզրահանգման' «Բայց վերջին հաշվով գուցե այնքան է\ 
կարևոր չէ, որ Սահմանադրությունը որոշ «անպաշտոն» օժանդակությո-
ւնների միջոցով է վավերացվել, քանի որ Իրաքում պետություն չկա, որ 
Սահմանադրության կարիքը զգա: Կան նախարարություններ և որոշ 
իմաստով նաև բանակ, բայց պետություն չկա»29: 

Մեջբերված նյութի տվյալները հաստատում են լուսաբանման 
առարկա դարձած, և սույն հոդվածում առաջ քաշված այն իրողությունը, 
որ ՍՍԿ-ը իր որոշակի օժանդակությունն է ցուցաբերել Իրաքի ժողո-
վրդին օրինաստեղծ գործընթաց ներում, և իհարկե, նոր Սահմանադրո-
ւթյան հանրաքվեի նախապատրաստական աշխատանքներում և 
վերջնական ընթացակարգում: «Անպաշտոն» օժանդակությունների 
շարքում է ՄԱԿ-ի ենթակագմակերպությունների մասնակցությանը և 
ցայտուն դերը: 

Պարզվում է, որ Իրաքում նախարարություններն առանձին 
կուսակցությունների «ավատություններ են» և դրանք կենտրոնական 
կառավարությանը չեն ենթարկվում: Իսկ պաշտոնյաների մեծ մասը 
զինվորականներ են, որոնք գողանում են այն, ինչ կարող են, քանի որ 
գիտեն՝ մի քանի տարի անց իրենք այդ պաշտոններում չեն լինի, ժամա-
նակավոր մարդիկ են այդ դիրքերում: Այդ նրանց իրականացրած թալա-
նն է պատճառը, որ Իրաքի միջին խավը զանգվածաբար ւքում հեռանում 
է երկրից և հաստատվում Հորդանանում30: 

Իրաքի նոր Սահմանադրության հանրաքվեի շուրջ նույնպես 
կարծիքները տարբերվում են: 

Ռոբերտ Դոյչը ամերիկյան դիվանագիտական տեսանկյունով 
հակադրվում է անգփւսցի լրագրող Գոփն Դայերի կարծիքին և 
հետևություններին, նշված խնդրի պարագայում՝ «Սահմանադրության 
հանրաքվեն Իրաքում քաղաքական գործընթացներում հերթական քայլ 
հանդիսացավ, այդ երկրռւմ դեմոկրատական և կայուն ներկայանալի 
կառավարություն ձևավորելու գործում: Հունվարյան ընտրություն ների 
հետ եթե համեմատելու փնենք, այդ քվեարկությանը մասնակցելու 
նպատակով մեկ միլիոն ավեփ իրաքցի է գրանցվել: 

Հնարավոր է, որ ամենամեծ ձեռքբերումը անվտանգության միջո-
ցների կազմակերպումն էր՝ իրաքյան օրինապահ մարմինները իրենց 
վրա վերցրին այդ խնդիրը31: 

Այն հարցին, թե որքան է նստում ամերիկյան հարկատուների 
վրա ներկայությունը Իրաքում, նա պատասխանելէ՝, որ մոտավորապես 
երեսան երկրներ են մասնակցում բազմազգ ուժերի կազմում, որոնք իրե-
նց ավանդն են ներդնում Իրաքում անվտանգության ապահովման 
գործում: Մեծ ջանքեր է գործադրում ՆԱՏՈ-ն իրաքյան զինվորականնե-
րի պատրաստման գործում: Հյուսիսատլանտյան խորհուրդը «վերջերս 
Իրաքում բացեց սպաների պատրաստման դպրոց»: 

Բազմաթիվ երկրներ իրենց լուման են ներդնում Իրաքի տնտեսո-
ւթյան վերակառուցման գործում: 2006 թ. հունիսին Բրյոաելում հավա-
քվեցին ավելի քան 80 արտգործնախւսրարներ, որպեսզի քաղաքական 
աջակցություն ցույց տան երկրռւմ իշխանության փոխանցմանը իրա-
քցիներին ե հաստատեն իրենց շահագրգռվածությունը Իրաքի տնտեսո-
ւթյան վերւսկանգման խնդրում: Հենց այդ օրերին էլ Իրաքին խոստացել 
են տասներեք միլիարդ դոլար հատկացնել, չհաշված միջազգային 
ֆինանսական ինստիտուտների առաջարկները: Սակայն մեջ բերված 
թվերը նույնպես հակասական են, քանի որ Իրաքը ստացել է ընդամենը 
երեք միւիւսրդ դոլար32: 

Եվ եթե Իրաքի տնտեսության վերակառուցումը ցանկալի է երկրի 
բնակչության բոլոր խավերին, ապա օտարերկրյա ռազմական ներկայո-
ւթյունը դիտվում է բոլորովին այլ ասպեկտով: Սահմանադրական 
հանրաքվեի առիթով, Գուին Դայերը հետևյալ տվյալներն է ներկայա-
ցնում' «Բրիտանիայի պաշտպանության նախարարությունը տեղական 
որոշ ակադեմիական կազմակերպություններին վճարել է, որ հարցում 
կատարեն Իրաքի բնակչության շրջանում: Հարցման արդյունքում 
պարզ դարձավ, որ Իրաքի բնակչության 45%-ը պաշտպանում է հարձա-
կումները «կոալիցիայի զորքերի» (ամերիկացի, բրիտանացի) վրա: Մեկ 
տոկոսը միայն համոզված է եղել, որ օտար զինվորական միջամտությո-
ւնը նպաստում է երկրռւմ անվտանգության հաստատմանը» : 

Մեկ այլ աղբյուր նշում է՝ «իրաքցիների 82 տոկոսը դեմ է կոսւփ-
ցիոն ուժերի ներկայությանը, իրաքցիների մեծ մասը լիովին արդարա-
ցնում է բրիտանացի զինծառայողների դեմ իրականացվող անձնասպա-
ն ահաբեկչությունները: Այս հետևությունն է արվում Մեծ Բրիտանիայի 
պաշտպանության նախարարության պատվերով Իրաքի վերաբերյալ 
պատրաստած գաղտնի զեկուցագրում: Չինական Սինհուսւ գործակալո-
ւթյանը հայտնի են դարձել փաստաթղթի որոշ տվյալներ: Այսպես, Իրա-
քում օգոստոսին անցկացված հարցումները վկայում են, որ բնակչաթյա-
ն 65 տոկոսը պաշտպանում է բրիտանացիների վրա հարձակվող ահա-
բեկիչներին: 

Օկուպացիոն զորքերի ներկայության պատճառով իրաքցիների 
67 տոկոսն իրեն անապահով է զգում: Բնակչության 72 տոկոսը չի 

վստահում այդ զորքերին, 43 տոկոսը կարծում է, որ երկրռւմ իրավիճմւկը 
վատթարանոմ է» 4: 

«Մենք պատերազմական վիճակում ենք: Սպանված են 2025 ւսմե-
• րիկացի զինծառայողներ, պատերազմի վրա շաբաթական ծախսում ենք 

ավելի քան 2 մլրդ դոլար: Կարծում եմ, որ ամերիկացիները պետք է իմա-
նան, թե ինչպես ենք հայտնվել նման վիճակում», ընդգծել է դեմոկրատ 
սենատորների առաջնորդ Հաբրի Ռեյդը : 

ԱՍՆ պաշտպանության նախարար Դոնալդ Ռամսֆելդը ճհպա-
սուլիսի ժամանակ լրագրողներին ասել է, թե իրաքցի գրոհայիններն 
արժանի չեն կոչվելու «ապստամբներ», ինչպես նրանց հաճախ անվա-
նում են լրագրողներն ու մեկնաբանները: «Երկար մտածելուց հեստ ի 
վերջո հասկացա, որ «ապստամբ» կոչվելը նրանց տափս է ավելի մեծ 
օրինականություն, քան իրենք արժանի են», ընդգծել է Պենտագոնի 
ղեկավարը: 

Նրա կարծիքով, Իրաքում ամերիկյան զորքերի հակառակորդնե-
րին հարկավոր է անվանել «ահաբեկիչներ» ե «հակակառավարական 
տարրեր»: Պարզվում է, որ որոշ դեպքերում օկուպացիոն ուժերի դեմ 
կռվող իրաքցի ապստամբներին հաճախ անվանում են նույնիսկ «հակա-
իրաքյան» կազմավորումներ: 

Այս հայտարարությունների ֆոնի վրա պետք է դիտել իտալացի 
լրագրող Զիգֆրիդո Ռանուչչիի նկարահանած հետաքննական ֆիլմը՝ 
«Ֆալուջա, քողարկված ջարդ» վերնագրով, որի որոշ հատվածներ 2005 
թ. նոյեմբերի 7-ին լրագրողները դիտեցին մամլո ասուլիսում, իսկ ամբո-
ղջությամբ ֆիլմը ցուցադրվեց հաջորդ օրը, իտալական արբանյակային 
RAI - News 24 հեոուստաափքով: 

ժապավենում նկարահանված ամերիկացի նախկին զինծառայո-
ղներից մեկը պնդում է, որ ինքը լսել է «զգուշություն պաշտպանելու» 
հրամանը, քանի որ կիրառվելու էր «սպիտակ ֆոսֆպւ»: «Հեստ ես տեսա 
կանանց և երեխանների այրված մшրմիննեp>, պատմում է այդ զինվո-
րականը: 

Մարտական գործողությունների ժամանակ ֆոսֆորի օգտագո-
րծումը թույլատրվում է միայն հակառակորդի դիրքերի վրա շաղ տալով, 
դրանք հայտնաբերելու նպատակով, նշում է իտալական AKI գործակա-
լությունը: 

Իտալացի ւրագրողները նաև տեղեկություններ ունեն, որ Ֆալո-
ւջայի մոտ մղված մարտերում օգտագործվել է MK 77 տիպի նապալմ, 
որն արգելված է ՄԱԿ-ի միջագգագրով: 

2005 թ. փետրվարին Իրաքում առևանգված և ապա ազատ արձա-
կված լրագրողուհի Ջուփանա Ագրենան ֆիլմի հեղինակներին տված 
հարցազրույցում հայտարարել է, «Ֆալուջայից փախած մարդիկ ինձ 
քանիցս ասել են, որ քաղաքի համար ծավալված մարտերի ժամանակ 

ամերիկացիները կիրառել են նապալմ և սպիտակ ֆոսֆոր: Ես ուզում էի 
այդ մասին պատմել աշխարհին, բայց առեանգիչներն ինձ զրկեցին այդ 
հնարաւխյտւթյունից»3 : 

ԱՍՆ-ը մինչև օրս չի ստորագրել խաղաղ բնակչության դեմ որոշ 
զինատեսակների, այդ թվում ֆոսֆորային զենքի կիրառումն արգելող 
ՍԱԿ-ի միջագգագիրը: 

Ֆալուջայի գիշերային գրոհից հետո քաղաքի մոտ 300 բնակիչնե-
ր ստիպված եղան լքել տները: Գլխավորապես սուննիաբնակ այդ 
քաղաքում հիմնահատակ կործանվեցին բազմաթիվ շենքեր37: 

Գալով ՄԱԿ-ի գործունեությանը, պետք է նշել որ ամերիկա-իրա-
քյան զինված հակամարտությունը այս միջազգային կազմակերպությա-
նը նույնպես որոշակի փորձության դասեր մասաւցհց: 

BBC-ի տվյալներով, ՄԱԿ-ում ղեկավար պաշտոնների հավակնող 
բոլոր անձինք այսուհետև պարտավոր են լրացնել եկամուտների 
հայտագրեր՝ նշելով ոչ միայն իրենց, այլև մերձավոր ազգականների 
(կանանց և զավակների եկամուտները): Վերջին հանգամանքը հատկա-
պես այժմեական է ՍԱԿ-ի «Նավթ պարենի դիմաց» ծրագրի մի շարք 
սկանդալների կապակցությամբ38: Ինչպես տեսնում ենք, ՄԱԿ-ը իր 
ներքին կանոնադրությունը խստացնում է: 

ՄԱԿ-ի հատուկ հանձնախումբը հրապարակել է իրաքյան «Նավթ 
պարենի դիմաց» ծրագրի շրջանակներում կատարված չարաշահումնե-
րին նվիրված զեկուցագրի ամբողջական տեքստը: Անցկացված 
քննության ընթացքում պարզվել է, որ 66 երկրների 2200 ընկերություններ 
նպաստել են, որ Սւսդդամ Հուսեյնի վարչակարգը 1,8 մլրդ դոլար 
ստանա շրջանցելով միջազգային պատժամիջոցները: «Նավթ պարենի 
դիմաց» ծրագրի գոյության տարիներին դրան մասնակցել է ընդամենը 
4700 ընկերություն: Հրապարակված ցանկում զգափ տեղ են գրավում 
ռուսական և ֆրանսիական ընկերությունները: 

Հակաիրաքյան պատժամիջոցների հետևանքներն իրաքցիների 
համար մեղմացնող «նավթ պարենի դիմաց» ծրագրի ընդհանուր արժեքն 
ավելի քան 100 մլրդ դոլար էր, որից 64 միլիարդը նախատեսված էր իրա-
քյան նավթի վաճառքի և 39 միլիարդը՝ պարենի մատակարարումների 
դիմաց: 

Հրապարակված զեկուցագրում ընդգծվում է, որ Հուսեյնի վարչա-
կարգը 11 մլրդ դոլարի հասնող անօրինական եկամուտ է ստացել նավթի 
մաքսանենգությունից: Փոլ Վոլկերը հայտարարել է, որ ամեն երկիր 
ինքը պետք է որոշի, թե կոնկրետ ում է դատական հետապնդման ենթա-
րկելու: 

ՄԱԿ-ի Գլխավոր քարտուղար Քոֆի Անանն աշխարհի պետո-
ւթյուններին կոչ է արել պատժամիջոցներ ձեռնարկել Հուսեյնի վարչա-
կազմին կաշառքներ տված ընկերությունների դեմ: Իսկ ԱՄՆ-ը այդ 

առիթով հայտարարել է, որ Վոլկերի զեկուցագիրը ցուցադրում է ՄԱԿ-ի 
բարեփոխումներն արագացնելու անհրաժեշտությունը : 

2005 թ. նոյեմբերի 8-ին ՄԱԿ-ը մեկ տարով երկարաձգեց Իրաքում 
բազմազգ ուժերի ներկայությունը: Իրաքում ամերիկացիների հրամանա-
տարությամբ գործող միջազգային կուսփցիոն ուժերի ներկայության 
վերջնաժամկետը սահմանված էր 2005 թ. դեկտեմբերի 31-ը: Դեկտեմբե-
րի կեսերին խորհրդարանական ընտրություններով նախատեսված էր 
ավարտել քաղաքական անցումային գործընթացը Իրաքում: Այս աոիթո-
վ, բազմազգ ուժերի ներկայությունը երկարաձգելու խնդրանքով ՄԱԿ-ին 
էր դիմել Իրաքի ժամանակավոր կառավարության վարչապետ Իբրսւհիմ 
ալ Ջաաֆարին: ՄԱԿ-ի ԱԽ-ի բոլոր 15 անդամները միաձայն ընդունե-
ցին թիվ 1637 բանաձևը, որը կոալիցիոն ուժերի մանդատը երկարաձգեց 
մինչև 2006 թ. դեկտեմբերի 31-ը40: 

ՄԱԿ ֊ ի որոշման մեջ ասված է, որ «Իրաքի կառավարությանը 
հաստատեց նախորդ ընտրությունների արդյունքները, կազմելով ընտրո-
ղների ցուցակները, որոնք տեղ կգտնեն 2005 թ. դեկտեմբերի 15-ին, 
խաղալով խիստ կարևոր դեր, շարունակելու առաջ տանել ազգային 
երկխոսությունը և համաձայնությունը, նախագծելով Իրաքի ժողովրդա-
վարական ապագան, արժանանալով միջազգային հանրության հավա-
նությանը՝ աշխատել Իրաքի կառավարության հետ մեկտեղ, սերտորեն 
օգնել նրան, հարգելով Իրաքի ժողովրդի ջանքերը»41: 

Միաժամանակ ընդգծվեց, որ տեռորիստական գործողություննե-
րը չպետք է կասեցնեն Իրաքի քաղաքական և տնտեսական վերափոխո-
ւմների ընթացքը և Անդամ պետությունների պարտավորվածությունը 
1618 (2005) որոշման համաձայն՝ 2005 թ. 4 օգոստոսի, գւղւծին վերաբե-
րվող այլ որոշումների և միջազգային պարտավորությունների հետ ուժի 
մեջ են մնում42: Գնահատելով ՄԱԿ-ի խաղաղասիրական և Իրաքի 
կայունւււթյանը միտված քաղաքականությունը, նշենք, որ նախընտրա-
կան շրջանը երկրռւմ հեշտ ու խաղաղ չանցավ: Բռնությունները շարո-
ւնակվում էին: Իրաքցիների անձնասպան ահաբեկչություններից 
սարսափած ամերիկացիները մեկ անգամ չէ, որ կրակ են բացել խաղաղ 
բնակիչների վրա, նոյեմբերի 21-ի առավոտյան Բաղդադում ժամանա-
կավոր ուղեփակոցի մոտ տեղադրված գնդացրի կրակից սպանվեցին 
Ալ-Աաուամրա ընտանիքի հինգ անդամներ: Փրկվել էր միայն ավտոմե-
քենայի 22-ամյա վարորդը, որը տեսել էր իր ընտանիքի անդամների՝ 2 
տղամարդու և 3 մանուկների զոհվելը : Իրաքի սոցիալ-քաղաքական 
իրադրությանը բնորոշ էին նաև արտասահմանցիների առևանգումները: 
«Իրաքի իսլամական բանակ» խմբավորումը հատուկ տեսաերիզ էր 
վտխանցել «Ալ Ջազիրա» արբանյակային հեռուստաընկերությանը, որը 
փաստում էր՝ «բանակն» առևանգել է ԱՄՆ քաղաքացու, որը երկու օրից 
մահապատժի կենթարկվի, եթե ամերիկացիներն ազատ չարձակեն իրա-

քյսւն բանտերի կսղ լսնավորներին: Առևանգիչները ընդգծել էին, որ 
պատանդի անունը Ո-ոնալդ Շուըյ է ե նա «անվտանգության գծով 
խորհրդատու» է ե Իրաքի վերակառուցման նախարարության աշխա-
տակից4՝1: Վերջինս այդ օրերին Իրաքում առևանգված երկրորդ ամերի-
կացին էր: 2005 թ. նոյեմբերի 26-ին առևանգվել էին պատերազմի հակա-
ռակորդ քրիստոնյա ոչ կառավարական մի կազմակերպության չորս 
անդամներ' մեկ ամերիկացի, երկու կանադացի և մեկ բրիտանացի: Իր 
տնից առևանգվել էր ֆրանսիացի ճարտարագետ Բեռնար Պլանշը44: 

Մամուլում տեղեկություններ երևացին նաև իրաքյան որոշ 
ւրատվամիջոցներին ամերիկյան բանակի կաշառումների երևույթների 
մասին: Քարոզչական հոդվածները, որոնց հեղինակները ամերիկյան 
բանակի «տեղեկատվական գործողությունների» հատուկ ստորաբաժա-
նումներն են, թարգմանվել են արաբերեն և «Լինքոլն զրուպ» վտքր ընկե-
րության միջնորդությամբ հրապարակվել են իրաքյան թերթերում 5: 

2005 թ.դեկտեմբերի 6-ին սուննիների հոգևոր խորհուրդը հանդես 
եկավ հայտարարությամբ, հրապարակելով ամսի 15-ի խորհրդարանա-
կան ընտրություններին չմասնակցելու մասին իրենց ընդունած որոշո-
ւմը՝ «Ուլեմայի (աստվածաբանների) խորհուրդը իշխանության 
ձգտումներ չի սնուցում, սակայն մերժում է զավթիչների ներկայությունն 
Իրաքում և նրանց քմահաճույքով առաջնորդվելու մտադրություն 
չունի»46: 

Իրաքյան ահաբեկչական հինգ խմբավորումներ «Ալ-Ղաիդայի 
գլխավորությամբ առաջին անգամ հանդես եկան համատեղ հայտարա-
րությամբ, դեկտեմբերի 15-ին Իրաքում նախատեսված խորհրդարանա-
կան րնտրությունները անվանելով «սատանայական»47: Նրանք կոչ էին 
անում շարունակել սրբազան պատերազմը և ինտերնետից չօգտվող 
իրաքցիների համար ծայրահեղականները տարածել էին թռուցիկներ, 
որոնցում նշվում էր, որ «անհավատների և նրանց կամակատարների 
դեմ պայքարը կշարունակվի»: 

Ընտրություններից մեկ օր առաջ Իրաքում սկսվել էր նախնական 
քվեարկություն, որին մասնակցել էին զինվորականները, բանտարկյա-
լները և հիվանդանոցների հիվանդները: RFI ռադիոկայանի տվյալներով 
Իրաքի նախկին նախագահ Սսւդդամ Հուսեյնը հրաժարվել էր ընտրո-
ւթյուններին մասնակցել4": 

2005 թ. դեկտեմբերի 15-ին տեղական ժամանակով ժամը 7-ին 
սկսվեցին առաջին խորհրդարանական ընտրությունները, իսկ ընտրա-
կան տեղամասերի բացումից քիչ անց Ռամադի, Տիկրիտ քաղաքներում 
և այլուր որոտացին պայթյուններ: Տեղ-տեղ ընտրությունները ուղեկցվո-
ւմ էին ընտրական տեղամասերի գնդակոծությամբ: 

BBC-ն տեղեկացնում էր, որ այդ առավոտյան անհայտ անձինք 
ականակոծել են Բաղդադի «կանաչ գոտին», որտեղ գտնվում են կառա-
վարական հիմնարկները ե օտար պետությունների ներկայացուցիչները: 

Ռոյթեր գործակալության րնորոշմամր, քվեարկությունը անցնում 
էր «լարված անվտանգության պայմաններում: Իրաքի նախագահ 
Ջալալ Թալաբանին հույս է հայտնել որ երկրի ժողովուրդը «կպահպա-
նի միասնականությունը»: Իրաքի քաղաքների փողոցներում պարեկում 
էին մոտ 150 հագար իրաքցի զինվորներ: Երկրռւմ դեռ գործում էր 2005 
թ. հունվարին կազմավորված անցումային խորհրդարանը: Մշտական 
օրենսդիր մարմնի ընտրության հաջորդ քայլը կառավարություն 
ստեղծելն էր՝ չորս տարի ժամկետով: 

Ընտրություններին մասնակցեց վեցուկես հազար թեկնածու՝ 275 
պատգամավորական տեղերի համար, որից 1/4 կանանց մասնակցո-
ւթյամբ: Ընտրություններին մասնակցեցին 307 կուսակցություններ ե 19 
ընտրական դաշինքների ներկայացուցիչներ49: 

Զոհերի մասին տեղեկությունները կցկտուր են: Ընտրությունների-
ց երկու օր առաջ սպանվել էր իրաքի ազատ առաջադիմական կուսա-
կցության առաջնորդ Սիգխար Դուլայմին: Բաղդադում պայթյունից 
սպանվեցին ամերիկացի չորս զինվորներ5 : 

Նոր «իրաքյան» բանակի 115 գումարտակներից միայն մեկն էր 
ԻՐ շարքերում ընդգրկել շիաների, սուննիների ե քրդերի: Իրաքի իսլամա-
կան հեղավաիտւթյան գերագույն խորհուրդը՝ բաղկացած Շիա կրոնա-
կան կուսակցության անդամներից, վերահսկում էր երկրի ներքին գործե-
րը ե 110 հազարանոց ոստիկանական համակարգը: Ընտրությունների 
առիթով հատուկ հայտարարված էր, որ ոչ մի արաբ, եթե իրաքցի չէ, չի 
կարող մուտք գործել Իրաք, մինչև ընտրությունները չավարտվեն: 

«Իրաքում մի քանի խաբուսիկ «շրջադարձային իրադարձությո-
ւններից» հետո վերջապես գափս է իսկականը՝ դեկտեմբերի 15-ի 
ընտրությունը, որն ինչ-որ բան, երևի թե որոշելու էր: Դժբախտաբար այն 
հաստատելու է, որ 1918 թ.-ից գոյություն ունեցող իրաքյան պետությունը 
իր վախճանին է հասնում և միայն Աստծուն է հայտնի, թե ինչով է 
վտխարինվելու», - գրում է Գոփն Դայերը Իրաքի ընտրությունների 
մասին «Իրաք՝ 1918-2006» հոդվածում51: 

Գալով սուննիների վերաբերմունքին օրենսդրական գործընթա-
ցներին, նա գրում է՝ «Բաաս կուսակցության բռնի «գահընկեցությունը» 
օտար ներխուժման հետևանքով, անպայման առաջացնելու էր կւաոաւփ 
դիմադրություն սուննիների շրջանում: Այս դիմադրությունն էլ առաջ է 
բերել աղանդավորական իրարանցումներ Իրաքում»52: 

Դեկտեմբերի 15-ի խորհրդարանական ընտրությունների նախնա-
կան արդյունքները աոաջինը մերժեցին սուննի իրաքցիները: Երկրի 18 
նահանգներից 11-ում հաղթել էր շիաների «Սիացյսղ իրաքյան դաշինքը-

»: Շիաները չեն կարողանա կառավարություն կազմավորել, եթե 
չգործակցեն մյուս կուսակցությունների հետ, գտնում էին նրանք: Այսո-
ւհանդերձ հաղթանակը համոզիչ էր' Բաղդսւդում ե մերձավոր շրջաննե-
րում քվեների 89% մշակումը հենց առաջին օրերից փաստեց դրա մասի-
ն: Շիաները ստացել էին ձայների 58%, սուննիները 18,6%: «Միացյալ 
իրաքյան դաշինքը» մրցակիցներին հաղթեց նաե Բասրայում ե հարավի 
8 այլ նահանգներում: «Քուրդիստանի դաշինքը» հաջողության հասավ 
Իրաքի հյուսիսային երեք նահանգներում33: 

Այս օրերին ամերիկյան իշխանությունները փորձեցին սիրաշահել 
սաննիներին: Ըստ ամերիկյան բանակի, ազատ արձակվեցին չորս 
սուննի գործիչներ: Սինչդեո իրաքցի փաստաբաններից մեկի տվյալնե-
րով ազատություն է շնորհվել 24 անձանց: Նրանցից երկուսը կին 
գիտնականներ են, որոնք անցյալում մասնակցել են Իրաքի կենսաբա-
նական զենքի մշակման ծրագրերին: Ազատ են արձակվել նաև 
տրանսպորտի ե բարձրագույն կրթության նախկին նախարարները, 
ձեռնարկատեր Սաթամ ալ Գաուգը, որը Հուսեյնի օգտին սաեաուր էր 
արել, շրջանցելով հակաիրաքյան տնտեսական արգելքը: Խոսքը 
սանկցիաների մասին է: Ազատ արձակված որոշ անձանց տրվեցին 
անձնագրեր, երկրից հեռանալու համար: 

KARINE SAMVELYAN 

T H E P A R T I C E P A T I O N O F T H E U N I T E D N A T I O N S 
I N L A W - B U E L D I N G P R O C E S S I N I R A Q I N 2 0 0 5 

The aiticle deals with the analyses of the law-building process in Iraq during 
the 2005 year: the direct elections of the Transitional National Assembly on 30 
Januaiy 2005, the drafting of a new Constitution for Iraq and the recent approval of the 
draft Constitution by the people of Iraq on 15 October 2005, the election by 15 
December 2005 of a government pursuant to a newly adopted Constitution. 

The United Nations role in Iraq in this period - very important factor. 
Welcoming the beginning of a new phase in Iraq's transition and looking 

forward to the completion of the political transition process the United Nations should 
continue to play a leading role in assisting the Iraqi people and government with 
further political and economic development. 

The participation of the United Nations contributing to coordination and 
delivery of reconstruction, development and humanitarian assistance, and promoting 
the protection of human rights, national reconciliation, as well as j'udical and legal 
reform in order to strengthen the rule of law in Iraq. 

